
GARIS PANDUAN 

PENGURUSAN UNIT INTEGRITI UNIVERSITI AWAM (MPIUA) 

1. TUJUAN 

Garis panduan ini bertujuan untuk menjelaskan mekanisme penubuhan dan 

pelaksanaan fungsi teras Unit Integriti Universiti Awam (UIUA) selaras 

dengan Pekeliling Perkhidmatan Bilangan 6 Tahun 2013 (PP Bil. 6/2013) bagi 

menginstitusikan dan membudayakan integriti dalam Universiti Awam agar ia 

dilaksanakan dengan lebih cekap dan berkesan. 

2. LATAR BELAKANG 

2.1. Universiti Awam (UA) merupakan universiti yang dimiliki dan dibiayai 

oleh kerajaan Malaysia yang menyediakan pelbagai program pengajian 

yang ditawarkan kepada pelajar. 

2.2. Tujuan utama universiti awam adalah untuk menyediakan pendidikan 

tinggi kepada rakyat dengan kos yang lebih rendah berbanding 

universiti swasta, sekaligus memberi peluang kepada lebih ramai 

individu untuk mendapatkan pendidikan berkualiti. 

2.3. Kerajaan Malaysia memberi penekanan kepada peningkatan kualiti 

universiti awam melalui pelbagai inisiatif pembiayaan, pembaharuan 

kurikulum, dan pembangunan kemudahan pendidikan. 

2.4. Sehingga kini, terdapat 20 buah Universiti Awam di seluruh negara yang 

menjadi pilihan pelajar untuk menyambung pengajian di peringkat 

tertinggi seperti berikut: 

1. Universiti Malaya (UM) 

2. Universiti Kebangsaan Malaysia (UKM) 

3. Universiti Teknologi Malaysia (UTM) 

4. Universiti Sains Malaysia (USM) 

5. Universiti Putra Malaysia (UPM) 

6. Universiti Teknologi MARA (UiTM) 

7. Universiti Islam Antarabangsa Malaysia (IIUM) 

8. Universiti Malaysia Sabah (UMS) 

9. Universiti Malaysia Sarawak (UNIMAS) 

10. Universiti Utara Malaysia (UUM) 

11. Universiti Pendidikan Sultan Idris (UPSI) 

12. Universiti Tun Hussein Onn Malaysia (UTHM) 

13. Universiti Teknikal Malaysia Melaka (UTEM) 

14. Universiti Malaysia Perlis (UniMAP) 

15. Universiti Malaysia Terengganu (UMT) 

16. Universiti Malaysia Pahang Al-Sultan Abdullah (UMPSA) 

17. Universiti Sains Islam Malaysia (USIM) 

18. Universiti Sultan Zainal Abidin (UniSZA) 

19. Universiti Malaysia Kelantan (UMK) 

20. Universiti Pertahanan Nasional Malaysia (UPNM) 

2.5. UA bertanggungjawab di bawah Akta Universiti dan Kolej Universiti 

AUKU 1971 (Akta 30), Akta Universiti Teknologi MARA 1976 (Akta 173) 

bagi UiTM dan Akta Syarikat 1965 bagi IIUM di mana sebahagiannya di 

bawah kuasa Kementerian Pendidikan Tinggi untuk mengadakan 

peruntukan bagi penubuhan, penyelenggaraan dan pentadbiran 

universiti-universiti dan kolej-kolej universiti awam dan bagi perkara-

perkara lain yang berkenaan dengannya. 

3. TAFSIRAN 

Bagi tujuan Garis Panduan ini: 

3.1. Universiti Awam (UA) ertinya sebuah Badan Berkanun Persekutuan 

yang diletakkan di bawah kawalan Menteri Pendidikan Tinggi. UA 

mempunyai kuasa autonomi melalui Lembaga Pengarah 

Universiti/Lembaga Gabenor Universiti (LPU/LGU). 

3.2. Lembaga ertinya berhubung dengan sesuatu Universiti iaitu Lembaga 

Pengarah Universiti (LPU) / Lembaga Governan Universiti (LGU) yang 

ditubuhkan mengikut Perlembagaan Universiti. 

3.3. Bahagian Pengurusan Integriti Agensi (BPIA) ertinya sebuah 

bahagian di bawah SPRM yang bertanggungjawab menyelaras 

pelaksanaan fungsi, menyediakan dasar dan mekanisme pengurusan 

Unit Integriti (UI) di Perkhidmatan Awam Persekutuan, Perkhidmatan 

Awam Negeri, Badan Berkanun Persekutuan (BBP), Badan Berkanun 

Negeri (BBN), Pihak Berkuasa Tempatan dan Syarikat Berkepentingan 

Kerajaan (SBK). 

3.4. Unit Integriti Universiti Awam (UIUA) ertinya sebuah 

jabatan/bahagian/pusat/unit walau dengan nama apapun disebut, yang 

bertanggungjawab untuk melaksanakan sebahagian atau kesemua 

fungsi teras Unit Integriti di bawah Pekeliling Perkhidmatan Bilangan 6 

Tahun 2013. 

3.5. Naib Canselor (NC) ertinya yang berhubung dengan sesuatu Universiti, 

iaitu Naib Canselor, Presiden, Rektor atau Pengarah Universiti itu dan 

termasuklah mana-mana orang lain, dengan gelaran apa jua disebut, 

yang dilantik sebagai ketua pegawai eksekutif Universiti itu dan 

“Timbalan Naib Canselor” hendaklah ditafsirkan sewajarnya. 

3.6. Ketua Unit Integriti (KUI) ertinya orang, walau dengan nama apapun 

disebut pegawai yang dilantik secara bertulis untuk mengetuai UIUA. 

3.7. Pegawai Integriti (PI) ertinya pegawai yang dilantik secara bertulis 

untuk ditempatkan dan bertugas di UIUA. 

3.8. Jawatankuasa Menilai Maklumat (JMM) ertinya Jawatankuasa walau 

dengan nama apapun disebut, yang menilai semua maklumat atau 

aduan berkaitan pelanggaran integriti dan membuat keputusan serta 

pengesyoran kepada Jawatankuasa Bebas. 

3.9. Jawatankuasa Bebas LPU/LGU ertinya Jawatankuasa walau dengan 

nama apapun disebut yang membuat keputusan terhadap syor JMM 

serta melaksanakan tindakan susulan terhadap keputusan YBM 

berdasarkan penemuan Jawatankuasa Integriti. 

3.10. Jawatankuasa Integriti ertinya Jawatankuasa walau dengan nama apa 

pun adalah satu jawatankuasa yang dilantik oleh Menteri Pendidikan 

Tinggi/Kementerian bagi menyiasat aduan ke atas pengurusan 

eksekutif universiti atau Laporan Ketua Audit Negara berdasarkan syor 

JMM Unit Integriti Kementerian Pendidikan Tinggi.  

4. MEKANISME PELAKSANAAN UNIT INTEGRITI UNIVERSITI AWAM 

4.1. Penstrukturan UIUA 

4.1.1. Berdasarkan kepada Pekeliling Perkhidmatan (PP) Bil. 6 

tahun 2013 telah menetapkan Unit Integriti di semua Agensi 

Awam melaksanakan 6 fungsi teras seperti berikut: 

 
Rajah 1: Fungsi Teras Unit Integriti Agensi Awam 

4.1.2. Namun demikian, UIUA diberi pilihan Model A dan Model B 

untuk melaksanakan fungsi teras seperti berikut: 

i. Model A 

UIUA melaksanakan enam (6) fungsi teras dengan syarat 

pegawai yang melaksanakan fungsi Pengesanan & 

Pengesahan (P&P) dan fungsi tatatertib adalah pegawai 

yang berbeza. 

ii. Model B 

UIUA melaksanakan lima (5) fungsi teras di mana fungsi tatatertib dilaksanakan oleh 

Pejabat Penasihat Undang-Undang atau Pejabat Pendaftar. 

4.2. Pelaporan UIUA 

4.2.1. LPU/LGU menubuhkan Jawatankuasa Bebas LPU/LGU 

dengan keanggotaan sekurang-kurangnya tiga (3) orang 

(termasuk Pengerusi) dalam kalangan ahli LPU/LGU. 

4.2.2. UIUA melapor secara langsung berkaitan aktiviti pelaksanaan 

fungsi teras UIUA kepada Jawatankuasa Bebas LPU/LGU. 

4.2.3. LPU/LGU menubuhkan Jawatankuasa Menilai Maklumat 

(JMM) sebagai medan untuk membuat saringan aduan yang 

diterima oleh UIUA dan Jawatankuasa tersebut 

dipengerusikan oleh KUI. 

4.2.4. Cadangan struktur organisasi UIUA adalah seperti berikut: 

Cadangan Struktur Model A (Pelaksanaan enam (6) fungsi teras) 



 

10 

Cadangan Struktur Model B (Pelaksanaan lima (5) fungsi teras) 

4.3. Pelaksana 

Pelaksana adalah pihak yang bertanggungjawab memainkan peranan 

dalam memastikan pengurusan integriti lebih berkesan dan berstruktur 

serta memastikan setiap peranan yang ditetapkan dapat dilaksanakan 

bagi mencapai objektif UIUA. 

4.3.1. Peranan KUI 

1. Mewujudkan satu sistem aduan integriti yang sistematik 

bagi memastikan tindakan diambil ke atas setiap aduan 

salah laku jenayah serta pelanggaran tatakelakuan dan 

etika universiti; 

2. Menyelia tindakan pengesanan dan pengesahan 

terhadap aduan salah laku jenayah serta pelanggaran tata 

kelakuan dan etika universiti yang diterima oleh UIUA dan 

seterusnya memastikan tindakan susulan yang 

sewajarnya diambil; 

3. Merancang, melaksana dan menyelaras program 

pengukuhan integriti bagi meningkatkan amalan nilai-nilai 

murni, etika dan integriti pegawai dan kakitangan UA; 

4. Memastikan tadbir urus terbaik dapat dilaksanakan dalam 

usaha untuk memperkukuhkan integriti pegawai dan 

kakitangan UA serta menangani isu-isu berkaitan integriti 

terutamanya salah laku jenayah serta pelanggaran tata 

kelakuan dan etika organisasi; 

5. Memastikan pemantauan berkala ke atas pematuhan 

undang-undang dan peraturan yang berkait dengan 

pencegahan rasuah, integriti dan tadbir urus dalam UA; 

6. Melaksanakan aktiviti berkaitan pematuhan integriti agar 

tiada ruang dan peluang untuk pegawai dan kakitangan 

melakukan kesalahan dari segi jenayah mahupun tata 

kelakuan dan etika; 

7. Memastikan fungsi urus setia tatatertib dilaksanakan 

dengan sistematik dan mengikut peraturan yang berkuat 

kuasa dan memastikan Jawatankuasa Tatatertib aktif 

melaksanakan fungsi mereka (bagi UIUA yang 

melaksanakan 6 fungsi teras); 

8. Memastikan kebebasan dalam menjalankan semua fungsi 

UIUA tanpa dipengaruhi oleh mana-mana pihak dimana 

UIUA hendaklah berfungsi tanpa wujudnya percanggahan 

kepentingan, elemen penolakan, tekanan, penyisihan, 

penafian atau tindakan tak wajar dalam segala hal 

berkaitan pelaksanaan tugas rasmi; 

9. Memastikan laporan pelaksanaan fungsi UIUA 

dikemukakan kepada LPU/LGU dan BPIA mengikut 

kekerapan yang telah ditetapkan; 

10. Menyediakan pelan tindakan integriti dengan 

berpandukan kepada Strategi Antirasuah Nasional dan 

menyemak semula pelan tindakan dalam tempoh masa 3 

hingga 5 tahun; 

11. Menyelia pelaksanaan program penandaarasan integriti 

dengan lain-lain agensi bagi tujuan penambahbaikan 

berterusan; dan 

12. Menyelia pelaksanaan fungsi UIUA sebagai: 

a. Urus Setia Jawatankuasa Siasatan Dalaman- arahan 

Jawatankuasa Bebas LPU/LGU; 

b. Urus Setia Jawatankuasa Siasatan Dalaman- arahan 

Jawatankuasa Tatatertib; 

c. Jawatankuasa Siasatan Laporan Ketua Audit 

Dalaman/ Ketua Audit Negara (LKAN); dan 

d. Urus Setia Jawatankuasa Tatatertib (bagi UIUA yang 

melaksanakan enam (6) fungsi teras). 

4.3.2. Peranan PI 

1. Melaksanakan fungsi teras UIUA seperti mana yang 

dinyatakan dalam Perkara 4.1.1. 

2. Melaksana fungsi UIUA sebagai: 

a. Urus Setia Jawatankuasa Siasatan Dalaman - arahan 

JK Bebas LPU/LGU; 

b. Urus Setia Jawatankuasa Siasatan Dalaman - arahan 

Jawatankuasa Tatatertib; 

c. Urus Setia Jawatankuasa Siasatan Laporan Ketua 

Audit Dalaman/ Ketua Audit Negara (LKAN); dan 

d. Urus Setia Jawatankuasa Tatatertib (bagi UIUA yang 

melaksanakan enam (6) fungsi teras). 

3. Membuat rujukan merentasi agensi bagi mendapatkan 

bahan-bahan rujukan mengenai amalan terbaik (best 

practices) ke arah menjana kreativiti dan inovasi dalam 

pelaksanaan tugas UIUA, selagi mana tidak melanggar 

peraturan dan perundangan. 

4.3.3. Peranan Naib Canselor/Rektor (NC/Rektor) 

1. Mewujudkan struktur UIUA yang bebas (independent) di 

mana di bawah kawal selia Jawatankuasa Bebas 

LPU/LGU; 

2. Memastikan pengurusan UIUA berjalan dengan cekap 

dan lancar dengan urusan pentadbiran dan kewangan 

adalah di bawah kawal selia NC; 

3. Memastikan peruntukan kewangan, logistik dan lantikan 

perjawatan UIUA adalah mencukupi supaya UIUA dapat 

melaksanakan tugas dan tanggungjawab yang diberi 

dengan cekap; 

4. Melantik KUI/PI mengikut kriteria pelantikan yang telah 

ditetapkan dan bersesuaian dengan kehendak pihak 

pengurusan; 

5. Memastikan jawatan KUI tidak boleh ditinggalkan kosong 

melebihi daripada satu bulan; 

6. Memastikan tiada pertindihan jawatan pentadbiran yang 

dipegang oleh KUI dalam satu masa; 

7. Mengelakkan percanggahan kepentingan dalam segala 

pelaksanaan tugas rasmi sebagai ketua dan memimpin ke 

arah budaya kerja berorientasikan integriti dan tatakelola 

yang baik; 

8. Bekerjasama dengan UIUA dalam mempergiatkan aktiviti 

pembudayaan penginstitusian integriti secara dalaman 

universiti serta menggalakkan warga kerja mempamerkan 

produktiviti kerja berorientasikan integriti dalam setiap 

tugas yang dilaksanakan; 

9. Bertanggungjawab dalam membuat keputusan terhadap 

Laporan Penilaian Prestasi Tahunan (LNPT), Pengurusan 

Cuti, Tuntutan Kewangan atau apa-apa urusan sumber 

manusia yang melibatkan Ketua Unit Integriti. 

10. Peranan NC/R dalam Pengurusan Aduan dan 

Pengesanan dan Pengesahan (P&P) adalah seperti 

berikut: 

a. Mengambil tindakan hasil keputusan Jawatankuasa 

Bebas LPU/LGU; 

b. Mengambil tindakan terhadap syor JMM bagi kes 

yang tidak melibatkan pengurusan eksekutif 

universiti; 

c. Menandatangani surat lantikan Jawatankuasa 

Siasatan Dalaman selaras dengan keputusan JMM; 

d. Memohon pencerahan daripada Jawatankuasa 

Bebas melalui KUI sekiranya terdapat persoalan 

berbangkit hasil keputusan jawatankuasa berkenaan; 

e. Menghadiri mesyuarat Jawatankuasa Bebas 

LPU/LGU sekiranya terdapat agenda yang berkaitan 

dalam mesyuarat Jawatankuasa Bebas; 

f. Lapor keputusan Jawatankuasa Bebas LPU/LGU dan 

tindakan yang telah diambil oleh NC kepada LPU 

setiap suku tahun; 

g. Memberi justifikasi semasa mesyuarat LPU sekiranya 

NC mengambil tindakan yang tidak selaras dengan 

keputusan Jawatankuasa Bebas LPU/LGU dan syor 

JMM. 

4.3.4. Peranan Jawatankuasa 

(1) Jawatankuasa Menilai Maklumat (JMM) 

1. JMM hendaklah memutuskan tindakan yang perlu 

diambil ke atas aduan/maklumat yang diterima 

dengan mengambil kira perkara-perkara berikut: 

a. Aduan/ maklumat yang berunsur salah laku 

jenayah, pelanggaran tata kelakuan dan etika 

atau tidak; 

b. Aduan/ maklumat yang boleh diambil tindakan 

atau tidak; dan 

c. Orang yang ditohmah boleh dikesan/ dikenal 

pasti atau tidak. 

2. Keanggotaan JMM peringkat UIUA dicadangkan 

seperti berikut:  

Pengerusi : KUI 

Ahli-ahli : Sekurang-kurangnya seorang PI/ 
Pegawai PTj Relevan 

Urus Setia : UIUA 

 

3. Keanggotaan JMM adalah tertakluk kepada 

kesesuaian dan struktur perjawatan UIUA. 

4. Fungsi dan bidang kuasa JMM adalah seperti 

berikut: 

Menilai aduan atau maklumat dan boleh 

mengesyorkan mana-mana satu atau lebih syor 



 

16 

seperti yang berikut: 

a. Mengesyorkan tindakan tatatertib; 

b. Mengesyorkan tindakan surcaj; 

c. Mengesyorkan tindakan penamatan 

perkhidmatan / kontrak perkhidmatan; 

d. Memanjangkan pemakluman kepada Ketua 

Jabatan untuk diselesaikan secara 

pentadbiran; 

e. Mengesyorkan Nasihat dan Teguran; 

f. Mengesyorkan untuk dilaporkan kepada Agensi 

Penguatkuasa PDRM / SPRM / SKMM; 

g. Menubuhkan Jawatankuasa Siasatan 

Dalaman; 

h. Mengesyorkan Tindakan Lain Yang 

Bersesuaian. 

5. Sekiranya kandungan aduan atau maklumat yang 

diperoleh tidak mencukupi atau tidak mengandungi 

elemen salah laku untuk diambil tindakan, JMM 

boleh membuat keputusan untuk: 

a. Mendapatkan maklum balas daripada pihak-

pihak berkaitan; 

b. Memanjangkan aduan atau maklumat kepada 

Pusat Tanggungjawab (PTj) untuk mengambil 

tindakan sewajarnya; 

c. Menentukan tiada kes dan siasatan tidak dibuat 

atau diteruskan. 

6. Jika aduan yang dinilai didapati tidak benar dan 

berniat jahat (mala fide) JMM boleh membuat 

pengesyoran kepada Jawatankuasa Bebas bagi 

tindakan tatatertib/perundangan kepada pengadu. 

7. Peranan JMM dalam  Pengurusan Aduan dan 

Pengesanan dan Pengesahan adalah seperti 

berikut: 

a. Meneliti dan membuat tindakan pengesyoran 

ke atas aduan/kes yang dibentangkan;  

b. Membentang syor JMM ke Jawatankuasa 

Bebas LPU/LGU; atau/dan 

c. Membentang syor JMM ke Naib Canselor bagi 

kes yang bukan melibatkan pengurusan 

eksekutif universiti 

(2) Jawatankuasa Bebas 

1. JK Bebas di bawah LPU/LGU ditubuhkan khas untuk 

memantau pelaksanaan UIUA dan mengawasi 

keseluruhan pelaksanaan inisiatif penginstitusian 

dan pembudayaan integriti secara optimum, fokus, 

terancang, efektif dan efisien. 

2. JK Bebas ini berperanan: 

a. Memastikan pelaksanaan aktiviti antirasuah, 

integriti UA dan tatakelola yang baik; 

b. Memastikan penambahbaikan terhadap 

kelemahan sistem prosedur kerja dan kawalan 

dalaman UA; 

c. Memantau dan memastikan isu-isu dalaman 

UIUA dalam melaksanakan fungsi dengan telus, 

mengawasi isu rasuah, penipuan, 

penyelewengan dan tingkah laku yang tidak 

beretika dalam UA. 

3. Keanggotaan JK Bebas dicadangkan seperti berikut: 

Pengerusi : Ahli LPU yang dilantik oleh LPU 

Ahli-ahli : Sekurang-kurangnya dua (2) 
orang ahli LPU/LGU kecuali Naib 
Canselor dan Wakil Senat 

Urus Setia : Unit Integriti 

 

4. Fungsi Jawatankuasa Bebas adalah seperti berikut: 

a. Membantu LPU/LGU dalam melaksanakan 

fungsinya dalam mengelola, mengawasi, 

memantau dan mempertimbangkan perkara-

perkara yang berkaitan dengan dasar, polisi atau 

garis panduan melibatkan governan, pengurusan 

risiko dan integriti ke arah pentadbiran Universiti 

yang lebih cekap dan berkesan; 

b. Membincang dan memperakukan apa-apa 

perkara termasuk pelaksanaan aktiviti fungsi 

teras integriti, dasar, polisi dan garis panduan 

berkaitan governan, pengurusan risiko dan 

integriti Universiti yang merangkumi aspek-aspek 

berikut: 

i. Kecekapan  pelaksanaan dan 

keberkesanan dasar, peraturan, dan sistem 

penyampaian perkhidmatan  yang 

mempunyai impak kepada pemantapan 

governan; 

ii. Pembudayaan, penginstitusian dan 

pelaksanaan integriti dalam Universiti; 

iii. Hal ehwal autonomi Universiti; 

iv. Perkara-perkara lain yang berkaitan. 

5. Bidang Kuasa JK Bebas LPU/LGU adalah seperti 

berikut: 

a. Memperakukan kertas kerja cadangan / usul 

yang berkaitan. 

b. Menerima laporan berkaitan pelaksanaan fungsi 

teras integriti seperti berikut: 

i. Laporan Jawatankuasa Tatakelola (JTK) 

Universiti; 

ii. Laporan kes/aduan bagi perakuan syor 

c. Peranan JK Bebas dalam  pengurusan aduan 

dan P&P adalah seperti berikut: 

i. Meneliti laporan melibatkan keputusan 

yang telah disyorkan oleh JMM dan 

tindakan yang diambil oleh NC; 

ii. Memaklumkan keputusan JK Bebas 

LPU/LGU kepada NC melalui KUI untuk 

diambil tindakan atas kapasiti Ketua 

Jabatan Agensi; 

iii. Memberi penjelasan kepada NC sekiranya 

NC memohon pencerahan daripada JK 

Bebas LPU/LGU melalui KUI selaku 

urusetia JK Bebas berkaitan dengan 

persoalan berbangkit hasil keputusan 

yang dibuat; 

iv. Menjemput NC untuk agenda tertentu 

dalam mesyuarat JK Bebas; 

v. Melapor keputusan JK Bebas LPU/LGU 

kepada LPU setiap suku tahun; 

vi. Memberi justifikasi semasa mesyuarat 

LPU sekiranya JK Bebas LPU/LGU atau 

NC membuat keputusan atau mengambil 

tindakan yang tidak selaras dengan 

keputusan (syor) JMM. 

vii. Meneliti dan mengambil tindakan susulan 

ke atas keputusan YBM/KSU KPT 

berhubung penemuan JK Integriti; 

viii. Membentangkan keputusan YBM/KSU 

KPT di dalam mesyuarat LPU; 

ix. Melaporkan status tindakan yang telah 

dilaksanakan kepada YBM/KSU KPT. 

(3) Jawatankuasa Integriti 

1. JK Integriti hendaklah melaksanakan penyiasatan 

terhadap aduan yang diterima ke atas: 

a. Naib Canselor; 

b. Timbalan-Timbalan Naib Canselor; 

c. Pendaftar; 

d. Bendahari; 

e. Penasihat Undang-Undang; 

f. Ketua Pustakawan. 

2. JK Integriti juga bertanggungjawab untuk 

melaksanakan penyiasatan bagi kes-kes yang 

melibatkan Laporan Ketua Audit Negara yang 

melibatkan saksi di kalangan Lembaga 

Pengarah/Mantan Lembaga Pengarah dan 

Pengurusan Eksekutif/Mantan Pengurusan 

Eksekutif; 

 



 

21 

 

3. Keanggotaan JK Integriti terdiri daripada: 

Pengerusi Timbalan Ketua Pengarah  

Pendidikan Tinggi (TKKP), 

Jabatan Pendidikan Tinggi 

(JPT)/Pengerusi LPU UA 

selain daripada universiti yang 

berkaitan 

Pengerusi Ganti Pengarah Bahagian Governan 

IPTA, JPT/Ahli yang dilantik 

oleh Pengerusi JK Integriti 

Ahli-Ahli 1. Ahli LPU mewakili 

sektor Kerajaan 

2. KUI KPT 

3. Wakil Profesor/Wakil 

Senat/mana-mana 

pihak lain di luar 

Universiti bagi 

membantu penyiasatan 

Urus Setia UI KPT (kuorum mesyuarat 

Pengerusi dan dua ahli) 

4. Lantikan JK Integriti daripada YBM KPT. 

5. Fungsi JK Integriti adalah seperti berikut: 

a. Melaksanakan siasatan dengan 

menganalisa dokumen dan menemu bual 

saksi termasuk orang yang ditohmah; 

b. Menyediakan laporan siasatan dalaman 

bagi merangkumi penemuan, syor, dan 

cadangan penambahbaikan kepada YBM 

KPT; 

c. Menyediakan laporan siasatan dalaman 

bagi Laporan Ketua Audit Negara (jika 

perlu). 

5. PEMAKAIAN & PEMATUHAN 

5.1.Semua UIUA disarankan menerima pakai Garis Panduan ini supaya 

segala keputusan yang diambil oleh Kerajaan berhubung dengan 

penginstitusian integriti di pelbagai agensi dapat diuruskan dengan 

seragam, cekap, teratur dan berkesan. 

5.2.Memandangkan konteks pengurusan dan pengoperasian di universiti 

adalah tidak sama, keperluan penyesuaian (adjustment) daripada garis 

panduan ini adalah DIBOLEHKAN bergantung kepada kesesuaian 

universiti tersebut. 

5.3.Setiap penyesuaian yang dilakukan hendaklah mengambil kira prinsip-

prinsip tidak berlaku percanggahan kepentingan, kebebasan, 

keberkesanan UIUA serta selari dengan Akta Suruhanjaya Pencegahan 

Rasuah Malaysia 2009 dan Pekeliling Perkhidmatan Bil. 6/2013. 

6. SENARAI RUJUKAN 

6.1. Garis Panduan Unit Integriti Badan Berkanun Persekutuan dan Negeri. 

6.2. Surat Pemantapan Fungsi dan Tadbir Urus Unit Integriti Universiti 

Awam oleh Ketua Setiausaha Kementerian Pendidikan Tinggi (KPT) 

bertarikh 01 April 2023. 

6.3. Bengkel Majlis Pegawai Integriti Universiti Awam (MPIUA) dan Majlis 

Penasihat Undang-Undang (MPUU) bertarikh 05 hingga 07 Jun 2023. 

6.4. Konvensyen Integriti, Tadbir Urus dan Anti Rasuah (KITA) bertarikh 16 

hingga 18 Oktober 2023. 

6.5. Sesi libat urus Majlis Pegawai Integriti Universiti Awam (MPIUA) 

bersama Bahagian Pengurusan Integriti Agensi (BPIA) bertarikh 07 

Disember 2023. 

6.6. Bengkel Pelaporan/Penstrukturan Unit Integriti Universiti Awam 

bersama Majlis Pegawai Integriti Universiti Awam (MPIUA), Bahagian 

Pengurusan Integriti Agensi (BPIA) dan Jabatan Pendidikan Tinggi 

(JPT) pada 28 Mei 2024. 

6.7. Sidang Media Menteri Pendidikan Tinggi berkenaan Pengukuhan Unit 

Integriti Universiti Awam bertarikh 6 Mac 2025 

7. SEKALUNG PENGHARGAAN 

7.1. Bahagian Pengurusan Integriti Agensi (BPIA). 

7.2. Kementerian Pendidikan Tinggi (KPT) 

7.3. Jabatan Pendidikan Tinggi (JPT) 

7.4. Bahagian Governan IPTA (BGA) 

7.5. Dr. Khairul Anuar bin Che Azmi  

Pengerusi Majlis Penasihat Undang-Undang (MPUU) 

8. SENARAI JAWATANKUASA PENULIS 

8.1. Encik Mohd Hafiz bin Ramlee 

8.2. Encik Ilmizan bin Ismail 

8.3. Encik Ahmad Adli bin Ghazali 

8.4. Puan Adni binti Abu Hassan Sha’ari 

8.5. Puan Nur Farihah bt Mohd Fadullah Sahimi 

8.6. Puan Noraini binti Sapuan 

8.7. Encik Muhammad Syafiq bin Kamaruzaman 

8.8. Puan Norhamimah binti Haji Buang 

8.9. Encik Mohamad Shauqie bin Jaafar 

8.10. Encik Muhamad Amirul Iqbal bin Ahmad Shafie 

8.11. Puan Mahfuza binti Mohd Nasir 

LAMPIRAN 1 

FUNGSI TERAS UNIT INTEGRITI UNIVERSITI AWAM 

FUNGSI TERAS UIUA PENERANGAN 

1. PENGURUSAN ADUAN 

Pengurusan Aduan adalah pengurusan 

penerimaan maklumat/aduan mengenai 

salah laku jenayah serta pelanggaran tata 

kelakuan dan etika organisasi dan 

memastikan tindakan diambil ke atas 

setiap maklumat/aduan dengan cekap dan 

berkesan. 

a. Mewujudkan satu sistem pengurusan 

aduan UIUA (manual/online) dalam 

agensi. 

b. Menyelia, memantau dan mengurus serta 

merekodkan penerimaan maklumat/ aduan 

mengenai salah laku jenayah serta 

pelanggaran tata kelakuan dan etika 

agensi. 

c. Memastikan penapisan maklumat/ aduan 

dilakukan. Maklumat/ aduan berkaitan 

integriti sahaja, iaitu salah laku jenayah 

serta pelanggaran tata kelakuan dan etika 

organisasi akan dibawa ke peringkat 

seterusnya untuk diambil tindakan. 

d. Mewujudkan JMM yang dianggotai oleh 

minima tiga (3) orang PI termasuk KUI bagi 

menilai maklumat. 

e. Membawa maklumat/ aduan ke 

jawatankuasa menilai maklumat/ aduan 

tersebut untuk tindakan lanjut. 

f. Prosedur Pengurusan Aduan melibatkan 

peranan JMM, JK Bebas LPU dan NC 

adalah seperti berikut: 

i. Aduan diterima UI 

ii. Mesyuarat JMM 

iii. Bentang syor JMM ke JK Bebas 

iv. Keputusan JK Bebas dimaklumkan 

kepada NC untuk diambil tindakan 

atas kapasiti Ketua Agensi 

v. NC boleh minta pencerahan 

daripada JK Bebas melalui KUI 

selaku urus setia JK Bebas LPU 

vi. NC boleh dijemput hadir untuk 

FUNGSI TERAS UIUA PENERANGAN 

agenda tertentu dalam mesyuarat 

JK Bebas 

vii. Keputusan JMM, JK Bebas dan 

tindakan yang diambil oleh NC 

terhadap keputusan JK Bebas 

dilaporkan kepada LPU setiap suku 

tahun 

viii. Justifikasi diberikan semasa 

mesyuarat LPU/LGU sekiranya JK 

Bebas atau NC membuat 

keputusan atau mengambil 

tindakan yang tidak selaras dengan 

keputusan (syor) JMM. 

g. Prosedur Pengurusan Aduan melibatkan 

peranan JK Integriti adalah seperti berikut: 

FUNGSI TERAS UIUA PENERANGAN 

LAMPIRAN 2 

FUNGSI TERAS UIUA PENERANGAN 

2. PENGESANAN DAN PENGESAHAN 

Pengesanan dan pengesahan (P&P) 

adalah tindakan terhadap salah laku 

jenayah serta pelanggaran tata 

kelakuan dan etika organisasi yang 

diterima dan seterusnya memastikan 

tindakan susulan sewajarnya diambil. 

a. Merancang dan menyelaras pelaksanaan 

tugas- tugas P&P terhadap salah laku 

jenayah serta pelanggaran tata kelakuan 

dan etika organisasi. 

b. Menjalankan pengesahan berkaitan 

maklumat mengenai salah laku jenayah di 

bawah Akta Suruhanjaya Pencegahan 

Rasuah Malaysia 2009 (Pindaan) 2018 

dan mana-mana undang-undang yang 

lain berkaitan, pelanggaran tata 

kelakuan & etika agensi dan kesalahan-

kesalahan lain. 

c. Menyediakan laporan lengkap hasil 

daripada P&P yang dilakukan serta 

ulasan dan syor untuk: 

i. Edaran agensi penguatkuasaan 

undang-undang [Polis Diraja 

Malaysia (PDRM) / Suruhanjaya 

Pencegahan Rasuah Malaysia 

(SPRM) / Jabatan Imigresen 

Malaysia (JIM) / Kastam Diraja 

Malaysia (KDRM) / Lembaga Hasil 

Dalam Negeri (LHDN) dan lain -

lain yang berkaitan] untuk salah 

laku yang berkaitan; 

ii. Edaran Urusetia Tatatertib untuk 

prosiding tatatertib; 

iii. Edaran untuk tindakan Sub-unit 

Tadbir Urus bagi penambahbaikan 

sistem dan prosedur; dan 

iv. Tindakan NFA (No Further Action) 

sekiranya aduan adalah tidak 

berasas atau tidak betul. 

d. Prosedur Pengurusan P&P melibatkan 

peranan JMM, JK Bebas LPU dan NC 

adalah seperti berikut: 

i. Aduan diterima UI. 

FUNGSI TERAS UIUA PENERANGAN 

ii. Daftar dan rekod kes yang 

diterima. 

iii. Semakan awal aduan sebelum 

bentang dalam JMM. 

iv. Pembentangan kes/aduan dalam 

Mesyuarat JMM. 

v. Bentang syor JMM ke JK Bebas 

LPU/LGU melibatkan tindakan 

seperti berikut: 

● Tindakan agensi 

penguatkuasaan 

(PDRM/SPRM/JIM/KDRM) 

● P&P 

● Penubuhan JK Siasatan 

● Tindakan Bahagian 

Perundangan 

● Penasihatan/Perundingan 

● NOD - No offence 

Disclosed 

vi. Keputusan JK Bebas LPU/LGU 

dimaklumkan kepada NC untuk 

diambil tindakan atas kapasiti 

Ketua Agensi. 

vii. Sekiranya JK Bebas LPU/LGU 

memperakukan syor penubuhan 

JK Siasatan, surat lantikan JK 

Siasatan ditandatangani oleh NC. 

viii. Membentang syor siasatan ke JK 

Bebas LPU/LGU untuk perakuan 

syor siasatan. 

ix. Memaklumkan keputusan JK 

Bebas LPU/LGU kepada NC untuk 

mengambil tindakan hasil 

keputusan yang dibuat oleh JK 

Bebas LPU/LGU. 

LAMPIRAN 3 

FUNGSI TERAS UIUA PENERANGAN 

3. PENGUKUHAN INTEGRITI 

Pengukuhan Integriti adalah aktiviti yang 

mengukuhkan lagi penginstitusian integriti 

dari segi pembudayaan dan pelaksanaan 

inisiatif integriti dalam agensi. 

a. Merancang, menyelaras dan 

melaksanakan program pengukuhan 

integriti dan antirasuah ke atas kumpulan 

sasaran yang amat terdedah kepada 

ruang dan peluang rasuah seperti: 

b. Memantau, menganalisis prestasi dan 

mengemukakan pelaporan pelaksanaan 

program. 

c. Menyelaras, menyediakan artikel/ input 

bahan- bahan bacaan pengukuhan 

integriti untuk penerbitan, cetakan, 

hebahan dan promosi kepada pegawai 

dan warga kerja. 

d. Membuat jaringan kerjasama dan 

kolaborasi dengan Ketua Bahagian/ 

Sektor/ Unit dalam agensi. 

e. Melaksanakan advokasi pencegahan 

rasuah, salah guna kuasa dan 

penyelewengan kepada warga agensi 

selaras dengan objektif Pelan Anti 

Rasuah Malaysia. 

 

Contoh Aktiviti/Program/Dasar/Prosedur 

1. Ceramah, taklimat, seminar, forum, 

Diskusi Meja Bulat/Round Table 

Discussion (RTD) atau webinar 

2. Kempen Bulan Integriti, Hari Anti 

Rasuah dan Pameran Integriti 

3. Peringatan integriti melalui media 

cetak, e-mel, billboard dan radio 

4. Buletin dan Newsletter 

5. Ikrar Bebas Rasuah (IBR) 

6. Ikrar Integriti 

LAMPIRAN 4 

FUNGSI TERAS UIUA PENERANGAN 

4. TADBIR URUS 

Tadbir Urus adalah tindakan yang 

memastikan tadbir urus integriti terbaik 

dilaksanakan di samping menangani 

isu-isu integriti terutamanya berkaitan 

salah laku jenayah serta pelanggaran tata 

kelakuan dan etika organisasi. 

a. Melaksanakan pengurusan risiko rasuah 

bagi mengenal pasti area/ sektor-sektor 

yang berisiko dalam agensi serta 

pembangunan pelan tindakan yang 

sewajarnya. 

b. Mengkaji semula setiap tahun Corruption 

Risk Assessment (CRA) dan Pelan Anti 

Rasuah Organisasi (OACP) secara 

berterusan. 

c. Menyemak dan mengkaji dasar, sistem 

dan prosedur yang berkaitan dengan 

pencegahan rasuah, integriti dan tadbir 

urus untuk penambahbaikan. 

d. Membuat semakan lanjut berdasarkan 

maklum balas yang diterima dan 

membuat tindakan pematuhan atau 

pengukuhan integriti. 

e. Menyemak dan mengkaji dasar, sistem 

dan prosedur yang berkaitan dengan 

pencegahan rasuah, integriti dan tadbir 

urus untuk penambahbaikan. 

f. Membuat semakan lanjut berdasarkan 

maklum balas yang diterima dan 

membuat tindakan pematuhan atau 

pengukuhan integriti. 

g. Mengurus setia pengurusan Mesyuarat 

Jawatankuasa Tatakelola (JTK) 

Universiti. 

h. Mengambil tindakan susulan ke atas 

keputusan Mesyuarat JAR Peringkat 

Kebangsaan/ Kementerian/ Agensi. 

FUNGSI TERAS UIUA PENERANGAN 

Contoh Aktiviti/Program/Dasar/Prosedur 

Menyedia/Menyemak/Mengemaskini/ 
Melaksanakan: 

1. Polisi Integriti dan Antirasuah UA 

2. Corruption Risk Management (CRM) 

3. Pelan Anti Rasuah Organisasi 

(OACP) 

4. Sistem Pengurusan Anti Rasuah (MS 

ISO 37001:2016) 

5. Polisi Hadiah dan Sumbangan, Polisi 

Percanggahan Kepentingan 

6. Garis Panduan Siasatan, Garis 

Panduan  Pengurusan Aduan, Kod 

Etika Pematuhan 

LAMPIRAN 5 

FUNGSI TERAS UIUA PENERANGAN 

5. PEMATUHAN 

Pematuhan adalah pemantauan dan kawal 

selia ke atas kehendak undang-undang 

dan peraturan berkaitan dengan 

pencegahan rasuah, integriti dan tadbir 

urus yang berkuat kuasa agar tindakan 

pembetulan dan penambahbaikan sistem 

dan tatacara kerja dilaksanakan dengan 

sewajarnya. 

a. Menyelia tahap pematuhan UA dalam 

perkara- perkara yang berkaitan dengan 

pencegahan salah laku jenayah serta 

pelanggaran tata kelakuan dan etika di 

setiap peringkat dalam agensi. 

b. Melaksanakan pemeriksaan 

berjadual/berkala atau tidak berjadual 

terhadap pematuhan peruntukan 

undang-undang, peraturan dan arahan. 

c. Mengkaji dan meneliti Laporan Audit 

Dalaman dan Laporan Audit Luaran. 

d. Mengemukakan cadangan 

penambahbaikan berkaitan 

ketidakpatuhan terhadap dasar, undang-

undang, peraturan dan arahan yang 

berkuatkuasa. 

e. Menyelia dan memantau isu 

ketidakpatuhan untuk tindakan susulan, 

Tindakan Pembetulan dan 

penambahbaikan. 

f. Memastikan Kod Etika Agensi/ Dasar 

Antirasuah/ pekeliling/ prosedur 

pengurusan kerja diamalkan dan 

dipatuhi. 

Contoh Aktiviti/Program/Dasar/Prosedur 

Menyedia/Menyemak/Mengemaskini/ 
Melaksanakan: 

1. Polisi dan SOP Pematuhan 

2. Kod Etika Agensi 

3. Integrity Testing – Mystery 
Shopping/Call 

4. Naziran dalaman ke atas inisiatif 
antirasuah 

5. Khidmat nasihat dan teguran ke atas 



 

35 

FUNGSI TERAS UIUA PENERANGAN 

ketidakpatuhan pelaksanaan inisiatif 
antirasuah 

6. Kajian Impak dan Keberkesanan 
Pelaksanaan Inisiatif Antirasuah 

LAMPIRAN 6 

FUNGSI TERAS UIUA PENERANGAN 

6. TATATERTIB 

Fungsi Tatatertib adalah melaksanakan 

fungsi urus setia Jawatankuasa Tatatertib 

berdasarkan Akta Badan-Badan Berkanun 

(Tatatertib dan Surcaj) 2000 (Akta 605) 

dan peraturan tatatertib lain yang diguna 

pakai. 

a. Menerima:- 

i. Laporan Jawatankuasa Siasatan 

Dalaman; 

ii. Laporan Jawatankuasa Siasatan 

Khas berkaitan teguran dari Laporan 

Ketua Audit Negara (LKAN)/ 

Laporan Ketua Audit Dalaman dan 

Luaran; 

iii. Laporan Pihak Berkuasa Integriti; 

iv. Syor Jawatankuasa JK Bebas LPU; 

v. Laporan Kes Tatakelakuan dari 

Ketua Jabatan; 

vi. Syor Laporan Pengesanan dan 

Pengesahan (P&P); 

vii. Laporan daripada Agensi 

Penguatkuasaan; 

viii. Laporan Kes Tata kelakuan dari Ketua 

Jabatan. 

b. Menyediakan kertas untuk pertimbangan 

Jawatankuasa Tatatertib/ Pihak Berkuasa 

Tatatertib/ Lembaga Surcaj. 

c. Mengurusetiakan Mesyuarat 

Jawatankuasa Tatatertib dan 

Jawatankuasa Rayuan Tatatertib dan 

Lembaga Surcaj. 

Contoh Aktiviti/Program/Dasar/Prosedur 

Melaksanakan: 

1. Kursus Pengurusan Tatatertib dan 

Surcaj 

2. Analisa kes-kes tatatertib 

